
STЕMIR YO‘L SANOAT 

KORXONALARIDA IJTIMOIY-
MЕHNAT MUNOSABATLARINI 

BOSHQARISH BO‘YICHA 
XORIJIY TAJRIBA

Kadirova Sharofat Amonovna
Toshkent davlat transport universiteti

Annotatsiya: Ijtimoiy-mehnat munosabatlarini davlat tomonidan tartibga solish bo‘yicha to‘plangan keng ko‘lamli xalqaro 
tajribani o‘rganish bugungi kunda dolzarb masalalardan biridir. Mamlakatimiz iqtisodiyotining rivojlanishi ko‘p jihatdan 
iqtisodiyot tarmoqlarida o‘rnatilgan ijtimoiy-mehnat munosabatlari bilan bog‘liq bo‘lganligi uchun mazkur mavzuga muhim 
ahamiyat qaratilmoqda, biroq mehnatga haq to‘lash, qulay shart-sharoitlarni yaratish, kasbiy rivojlanish, mehnatni rag‘bat-
lantirish, shuningdek, xodimlarning o‘z vaqtlarini erkin boshqarish qobiliyati, ishning ijodiy va mazmunli tabiati sifatida 
xodimlarning ijtimoiy ahamiyatga ega qarorlarni ishlab chiqish va qabul qilishda ishtirok etish huquqlarini tan olish bilan 
bog‘liq bir qator muammolar mavjud. Maqolaning maqsadi ijtimoiy-mehnat munosabatlarini tartibga solish bo‘yicha xorijiy 
tajribani o‘rganish va uni O‘zbekiston tajribasi bilan taqqoslashdir.

Kalit so‘zlar: mehnat faoliyati, paternalizm, hamkorlik, birdamlik, bandlik, ijtimoiy kafolat, kasaba uyushmalari.
Abstract: The study of the accumulated wide international experience of state regulation of social and labor relations is 
one of the pressing issues today. Due to the fact that the development of the economy of our country is largely connected 
with social and labor relations that have developed in sectors of the economy, this topic is given important attention, 
however, there are a number of problems associated with remuneration, the creation of favorable conditions, advanced 
training, work motivation, as well as the ability of workers to freely manage their time, the creative and meaningful nature 
of work, recognition of the rights of workers to participate in the development and adoption of socially important decisions. 
The purpose of the article is to study foreign experience in regulating social and labor relations and compare it with the 
experience of Uzbekistan.

Key words: labor activity, paternalism, cooperation, solidarity, employment, Social guarantees, trade unions.
Аннотация: Изучение накопленного широкого международного опыта государственного регулирования соци-
ально-трудовых отношений является одним из актуальных вопросов на сегодняшний день. В связи с тем, что 
развитие экономики нашей страны во многом связано с социально-трудовыми отношениями, сложившимися в 
отраслях экономики, данной теме уделяется важное внимание, однако существует ряд проблем, связанных с 
оплатой труда, созданием благоприятных условий, повышением квалификации, трудовой мотивацией, а также с 
возможностью работников свободно распоряжаться своим временем, творческим и содержательным характером 
работы, признанием прав работников на участие в разработке и принятии социально важных решений. Цель 
статьи-изучить зарубежный опыт регулирования социально-трудовых отношений и сравнить его с опытом Узбе-
кистана.

Ключевые слова: трудовая активность, патернализм, сотрудничество, солидарность, занятость, Социальные 
гарантии, профсоюзы.

K I R I S H
Ijtimoiy-mehnat munosabatlari har qanday jamiyatdagi iqtisodiy munosabatlarning asosidir. Ijtimoiy-mehnat 

munosabatlarini tartibga solish ijtimoiy barqarorlikni ta’minlash va aholi farovonligini oshirish sohasidagi muam-
molarni hal qilishga qaratilgan.

Ijtimoiy-mehnat munosabatlarini shakllantirish va rivojlantirishning jahon tajribasini o‘rganish ijtimoiy va 
mehnat sohasidagi institutlarning xodim, tashkilot va davlat darajasida xilma-xilligini ko‘rsatadi. Ijtimoiy va 
mehnat munosabatlarining xorijiy modellari siyosiy va huquqiy tizimlarning o‘ziga xos xususiyatlarini, mam-
lakatlar madaniyatining o‘ziga xosligini va aholining mentalitetini aks ettiradi.

Ijtimoiy-mehnat munosabatlarining turli shakllari mavjud bo‘lib, ularning xilma-xilligi mamlakatlar o‘rtasi-
dagi muhim sivilizatsiya farqlari bilan bog‘liq. Ijtimoiy-mehnat munosabatlarining shakllaridan biri bu ijtimoiy 
sheriklikdir. Masalan, Shvetsiyada bu tizim yaxshi rivojlangan. U to‘liq bandlikni ta’minlash siyosati va qat’iy 

ish haqi tizimi tamoyillariga asoslanadi hamda kuchli ijtimoiy qonunchilikni va jamiyatdagi kasaba uyushmalari 
harakatida muhim rol o‘ynaydi [1]. Ijtimoiy va mehnat munosabatlarining ushbu shakli Rossiyada ham rivoj-
langan.

Amerika Qo‘shma Shtatlarining ijtimoiy-mehnat munosabatlarida raqobat va baslashish (kim o‘zar o‘ynash) 
munosabatlari ustunlik qiladi, lekin minimal ijtimoiy standartlar davlat darajasida belgilanadi va xodimning 
qo‘shimcha ijtimoiy sug‘urta tizimlarida ishtiroki rag‘batlantiriladi [2].

Yaponiyada ijtimoiy-mehnat munosabatlarida paternalizm, kollektivizm va sheriklik munosabatlari ustunlik 
qiladi, biroq paternalizm xodim-ish beruvchi munosabatlarida asosiy rol o‘ynaydi [2].

G‘arbiy Yevropaga kelsak, u yerda konsensus, birdamlik, sheriklik va ijtimoiy muloqot tamoyillari ustunlik 
qiladi. Yevropa mamlakatlari boshqaruvning barcha darajalarini qamrab oladigan turli institutlarning rivojlan-
ishini namoyish etmoqda. Deyarli barcha Yevropa mamlakatlarida demokratiyaning turli shakllari ishlab chiqa-
rishda rivojlangan.

Germaniyada shakllangan ijtimoiy-mehnat munosabatlari tizimi doimo murosali hisoblangan. Asosiy zarur 
shartlar ommaviy ishsizlikni bartaraf etish hamda xodim va ish beruvchi uchun o‘zaro maqbul ish haqini belgi-
lashdir. Sinov va xatolar bilan uzoq izlanishlardan so‘ng, ishsizlik sug‘urtasi, bandlikka ko‘maklashish bo‘yicha 
hukumat choralari va tarif avtonomiyasini o‘z ichiga olgan tizim ishlab chiqildi [2].

Ijtimoiy-mehnat munosabatlari normativ-huquqiy hujjatlar bilan tartibga solinadi. O‘zbekistonda mehnat 
sohasidagi asosiy normativ-huquqiy hujjat mehnat munosabatlarining barcha turlarini qamrab oladigan mehnat 
kodeksi bo‘lib, masalan, Skandinaviya mamlakatlarining mehnat munosabatlari faqat ma’lum bir masalani 
qamrab oladigan alohida huquqiy hujjatlar bilan tartibga solinadi.

Mehnat munosabatlari shartnomalar tuzishdan boshlanadi. O‘zbekistonda mehnat shartnomasini tuzish 
faqat yozma ravishda amalga oshirilsa, masalan, Skandinaviya mamlakatlarida turli xil variantlar mavjud: Nor-
vegiya va Finlyandiyada ham yozma, ham og‘zaki ravishda shartnoma tuzishga ruxsat beriladi. Xodimlarni 
jamoaviy shartnomalar bilan qamrab olinishiga kelsak, Yevropa Ittifoqi mamlakatlarida bu ko‘rsatkich o‘rtacha 
70% dan oshadi, AQSH va Yaponiyada esa xodimlarning atigi 20% jamoaviy shartnomalar bilan qamrab 
olingan [2].

Ijtimoiy kafolatlarga kelsak, masalan, Shvetsiyada ular ancha yuqori: YAIMning 66% davlat budjeti orqali 
taqsimlanadi va bu qismning taxminan 2/3 qismi bepul ta’lim va tibbiyot bilan ta’minlashga qaratilgan. Bundan 
tashqari, ish beruvchilar muntazam ish haqi fondining 43% pensiya jamg‘armasiga ajratiladi va kasallik yoki 
bola parvarishi uchun ijtimoiy nafaqalar o‘rtacha daromadning 90%ni tashkil qiladi [1].

Qo‘shma Shtatlarda so‘nggi o‘n yil ichida mehnatkashlarning eng zaif guruhlariga nisbatan davlatning 
siyosati sezilarli faollashdi, bu kasbiy tayyorgarlikdan foydalanishni osonlashtiradigan, maktab infratuzilmasi 
va asosiy ta’limni takomillashtirishni kengaytirish, mehnat bozoridagi o‘zgaruvchan talablarga moslashishga 
majbur bo‘lgan ishchilarni qo‘llab-quvvatlashni yaxshilash chora-tadbirlarni ishlab chiqishda aks etmoqda.

Kasaba uyushmalari bilan bog‘liq masala ham dolzarb hisoblanadi. Masalan, Shvetsiya qonunchiligida 
juda keng ko‘lamli muammolar aks etgan, ularni faqat kasaba uyushmalari bilan maslahatlashgandan so‘ng 
hal qilish mumkin, masalan, yangi xodimlarni yollash [1]. O‘zbekiston Mehnat kodeksi ish beruvchining kasaba 
uyushmalari bilan bandlik qoidalari bo‘yicha kelishuvi to‘g‘risidagi normani aks ettirmaydi.

Yaponiya jamoaviy muzokaralar bilan tartibga solinadigan rasmiy mehnat munosabatlaridan, ish beru-
vchilar va kasaba uyushmalarining birgalikdagi maslahatlashuvini o‘tkazish bilan norasmiy mehnat munosa-
batlariga bosqichma-bosqich o‘tishning namunasidir. Ushbu tizim jamoaviy muzokaraga muqobil bo‘lib, mehnat 
munosabatlarida katta o‘rin egallaydi. Hozirgi vaqtda ularni doimiy ravishda kasaba uyushmalarining 80% dan 
ortig‘i va korxonalarning 90% ga yaqini tomonidan olib boriladi. Ular jamoaviy muzokara vakolatiga kirmaydigan 
boshqaruv va ishlab chiqarish masalalarini muhokama qilishga qaratiladi [2].

Kasaba uyushmalari va ish beruvchilar o‘rtasidagi nizolarni hal qilishda xorijiy davlatlarning tajribasi qiziq. 
Masalan, Avstriyada tomonlar o‘rtasidagi nizo mustaqil hakamlar ishtirokida hal qilinadi. Aqsh va Angliyada 
muzokaralarda vositachilar tomonlarning kelishuvi bilan taklif etiladi. Germaniyada bir xil sohadagi bir guruh 
kompaniyalar xodimlari kasaba uyushmalari federatsiyasi bilan muzokaralar olib borish uchun yig‘ilishadi [2].

Ishchilarning ishlab chiqarishni boshqarishdagi ishtirokiga kelsak, masalan, AQSHda iqtisodiyot va mehnat 
munosabatlarini faollashtirishning muhim bo‘g‘ini kollektivizmning kengayishi, mehnatning integratsiyasi hisob-
lanadi. Ishlab chiqarish rentabelligini oshirish uchun ishchilarga nafaqat sex doirasida, balki butun korxonada 
qaror qabul qilishda ishtiroki uchun katta ulush beriladi.

Xulosa qilib aytishimiz mumkinki, O‘zbekiston qonunchiligi me’yorlarning mazmuni jihatidan xorijiy mam-
lakatlarning qonunchiligiga o‘xshaydi – u inson huquqlarini himoya qiladi, ish beruvchiga ham, xodimga ham 
ta’sir qilish kafolatlari va vositalarini taqdim etadi. Shuningdek, kuchli ijtimoiy himoya mexanizmlarini shakllan-
tirish, korxonalarni boshqarishda xodimlarning manfaatlarini ifodalashning turli shakllarining mavjudligi, ijtimoiy 
va mehnat munosabatlaridagi obyektiv o‘zgarishlarni anglash (kasaba uyushmalari harakati faoliyatini o‘zgar-
tirish zarurati, bandlik strategiyalarida, ish haqi tizimlarida o‘zgarish) hisoblanadi.

SAmmo qonun shakli jihatidan O‘zbekiston va xorijiy davlatlar har xil, bu turli xil huquqiy tizimlar bilan bog‘liq. 

Har bir mamlakat o‘ziga xos milliy xususiyatlarga va tarixan shakllangan an’analarga ega. Ijtimoiy- mehnat 
munosabatlarini tartibga solishning O‘zbekiston tizimi xorijiy mamlakatlarda rivojlangan tizimidan farq qiladi, 
chunki ikkinchisi ish bilan band aholining yuqori sifat xususiyatlarini shakllantirish yo‘li bilan milliy iqtisodiyot 
samaradorligini oshirishga qaratilgan. Bu o‘z navbatida ta’limning yangi roli, mehnat sohasidagi yuqori ijtimoiy 
standartlarni va yuqori ish haqini saqlashni qabul qilishga ko‘mak beradi.

Ijtimoiy-mehnat munosabatlarini tartibga solishning milliy modeli, aksincha, ish haqi darajasi va uning 
samaradorligini oshirish zarariga mavjud bandlik darajasini konservatsiya qilishga qaratilgan. Shuning uchun 
O‘zbekistonda xorijiy mamlakatlarning ijtimoiy va mehnat sohasidagi ijobiy tajribasini o‘zlashtirish kerak.

